Amministraturi responsabbli

Gabra fil-qosor tal-omelija ta’ Mons. Isqof Mario Grech fl-okkazjoni tal-migja tal-Kwadru tal-
Madonna ta’ Pompej f’Ghawdex.
Santwarju Madonna Ta’ Pinu, il-Hadd 22 ta’ Settembru 2013.

Fir-rakkont tal-Vangelu dwar l-amministratur dizonest, nilmah l-istorja taghna lkoll, jien
inkluz, ghaliex kull wiehed minna ghandu xi responsabbilta amministrattiva - min ftit u min
hafna. Billi ahna bnedmin, ghandna r-riskju li l-egoizmu jwassalna biex namministraw il-
hwejjeg afdati lilna skont l-interessi personali taghna. Ahna m’ahniex mehlusin mit-
tentazzjoni li nuzaw lill-ohrajn jew il-hwejjeg tal-ohrajn biex inhaxxnu I-bwiet taghna. Hekk
ghamel l-amministratur li jsemmi Gesu fil-Vangelu: biex seta’ jkabbar gidu, huwa abbuza
kemm mill-gid tas-sid kif ukoll minn dak tas-sudditi tieghu! Minghajr skruplu ta’ xejn, bis-
serq li wettaq, I-amministratur fagqgar lil haddiehor biex staghna hu.

Din hija I-istorja taghna. Is-serq ghandu diversi forom. Naghti ftit ezempiji. F’socjeta li tiftahar
bis-suq hieles, facli li wiehed jahseb li huwa hieles li jitlob hlas kemm irid ghall-oggetti jew is-
servizzi li joffri lill-ohrajn. Huwa normali li jkun hemm il-profitti, imma dawn iridu jkunu gusti
u ragjonevoli, altrimenti din tkun amministrazzjoni dizonesta. Aspett iehor importanti fl-
amministrazzjoni huwa li wiehed joffri oggetti u servizzi ta’ kwalita tajba li tkun tirrifletti I-
prezz li jitlob ghalihom. Altrimenti dan ikun gerq. Kull tebgha ta’ korruzzjoni u kull xorta ta’
tixhim jirrendu l-amministratur dizonest.

Imma ghal kulhadd hemm il-possibbilta li jikkoregi. Fir-rakkont tal-Vangelu nagraw li meta |-
amministratur gie dahru mal-hajt u s-sid tah is-sensja, huwa gie f'tieghu u laga’ I-mument
tal-grazzja li wassallu Alla. II-fatt li lil min kellu jaghti mitt barmil zejt, huwa hafirlu hamsin, u
lil min kellu jaghti mitt xkora gamh, hafirlu ghoxrin xkora, ghalija dan ifisser Ii I-
amministratur dizonest bhal gharaf x'inhu t-tajjeb u I-gust u gharaf ukoll il-valur tal-karita. Fi
kliem iehor, l-amministratur iltaga’ ma’ Alla li huwa l-istess tjubija, gustizzja, imhabba u
generozita. Huwa Alla li jassigurana li jkollna I-kejl gust li nehtiegu biex namministraw tajjeb.

I1z-zjara fostna r-replika tal-kwadru tal-Madonna ta’ Pompej hija grazzja minn Alla ghalina
Ikoll! Is-Santwarju ta’ Pompej huwa marbut ma’ Bartolo Longo. Fil-bidu dan I-avukat kien
responsabbli mill-amministrazzjoni tal-artijiet ta’ wahda kontessa. Kien tbieghed minn Alla u
haddan ir-religjon spiritwalista. Ma kienx kuntent bit-tip ta’ amministrazzjoni li kien jaghmel
sakemm darba hass vuci interjuri tghidlu li jekk huwa jxerred it-talba tar-Ruzarju, huwa
jsalva. Kienet din l-intwizzjoni li biddlitlu hajtu. Permezz tat-talba tar-Ruzarju huwa rega’
skopra ¢-¢entralita ta’ Gesu Kristu f’hajtu u fis-so¢jeta.

Ghalhekk, f’din ic-¢irkustanza taz-zjara tal-kwadru tal- Madonna ta’ Pompej, nappella biex il-
poplu taghna jerga’ jiskopri I-gmiel u I-gawwa tar-Ruzarju, li huwa talba sempli¢i imma
profonda, li tghinna nidhlu f'relazzjoni aktar personali u matura ma’ Gesu Kristu. Inheggeg
lill-familji Nsara biex jistinkaw halli kuljum jghidu r-Ruzarju flimkien. Ir-Ruzarju huwa skola
ta’ fidi, u aktar ma jkollna fidi f’Alla, aktar nitghallmu namministraw tajjeb il-gid kollu afdat
fir-responsabbilta taghna u aktar ikollna soé¢jeta gusta u nadifa.



